
DE GALICIA

Lei 1/1995, do 2 de xaneiro, de proteccion ambiental de Galicia.

Ultima version

Modificacions

® |ei2/1995, do 31 de marzo.

Disposicién derrogatoria Unica nova redaccion por artigo dnico.

® |eil1l2/2011, do 26 de decembro.

Artigo 5 apartado 2 nova redaccién por artigo 27.

Capitulo 11l derrogado por disposicién derrogatoria Gnica apartado tres.

Artigo 10 derrogado por disposicion derrogatoria unica apartado
tres.

Artigo 11 derrogado por disposicion derrogatoria Unica apartado
tres.

Artigo 12 derrogado por disposicion derrogatoria Unica apartado
tres.

® |ei9/2013, do 19 de decembro.

Artigo 2 apartado a) nova redaccion por disposicion derradeira
segunda apartado un.

Artigo 5 paragrafo 1 nova redaccion por disposicion derradeira
segunda apartado dous, paragrafo 4 nova redacciéon por disposicion
derradeira segunda apartado tres e paragrafo 6 nova redaccion por
disposicion derradeira segunda apartado catro

Artigo 31 apartado a) nova redaccion por disposicion derradeira
segunda apartado cinco.

Artigo 33 apartado a) nova redaccion por disposicion derradeira
segunda apartado seis, apartado d) nova redaccion por disposiciéon
derradeira segunda apartado sete e apartado €) nova redaccion por
disposicion derradeira segunda apartado oito.

Artigo 40 nova redaccion por disposicion derradeira segunda
apartado nove.

Artigo 45 apartado 1.b) nova redaccioén por disposicion derradeira
segunda apartado dez.

® |ei5/2019, do 2 de agosto.

Artigo 35 apartado 4 nova redaccion por disposicion derradeira
primeira apartado un.
Artigo 42 nova redaccion por disposicion derradeira primeira
apartado dous.
® |ei7/2019, do 23 de decembro.
Artigo 9 bis) engadido por artigo 10.

O artigo 45 da Constitucion recofiece o dereito de todos a gozar dun medio ambiente adecuado 6
desenvolvemento da persoa e o deber de conservalo, asi como a obriga dos poderes publicos de
velaren pola utilizacion racional dos recursos naturais para promoveren e melloraren a calidade de
vida e defenderen e restauraren o medio ambiente apoiandose na indispensable solidariedade
colectiva.

O Estatuto de autonomia de Galicia, no artigo 27, recofiécelle & Comunidade Auténoma a
competencia exclusiva para aproba-las normas adicionais sobre proteccion do medio ambiente e
da paisaxe, nos termos do artigo 149.1.23.° da Constitucién, e atriblelle, noutros preceptos,
competencias diversas en relacion con diferentes &mbitos relacionados co medio ambiente, como
son a ordenacién do territorio e a sanidade, ou sectores do medio fisico, como o solo e a auga, e
actividades como a pesca e os vertidos industriais contaminantes nas augas territoriais do Estado
correspondentes 0 litoral galego.

As especiais caracteristicas do pais galego e a inexistencia dunha lei basica xeral estatal de
medio ambiente, unidas a unha crecente preocupacién social sobre a materia, fan adecuada a
promulgaciéon dunha norma adicional de proteccion autondémica, que a sUa vez posibilite a
aplicacion das esixencias ambientais da CEE as peculiaridades da Comunidade Auténoma
galega, lle dea unha minima coherencia & regulacion sectorial existente co fin de facilita-la sta
aplicacion e efectividade dentro dun modelo integrador e, no marco da lexislacion béasica do
Estado, permita establecer e realizar unha politica ambiental orientada a defensa, proteccién e

restauracion dos valores ambientais propios da hosa Comunidade.

Esta regulacion baséase nos principios de prevencion, de avaliacion de impacto ambiental, de
efectos ambientais e incidencia ambiental, de informacién publica, obxectiva, permanente e
completa como base dunha efectiva participacién cidadd que posibilite o establecemento dun
pacto ambiental na defensa destes valores colectivos, de nivel de accién adecuada
complementado coa subsidiariedade e colaboracion das instancias autonémica e local e de
coordinacién e unidade de accion mediante o adecuado desefio da Administraciébn ambiental no
ambito autonémico.

Ainda que as técnicas que permitan a aplicaciébn dos anteriores principios deben apoiarse na
investigacion cientifica e técnica e de ai a necesidade de institucionaliza-los contactos entre a
Administraciébn ambiental e a comunidade cientifica e técnica, fomentando unha mais estreita e
continua relacion coa Universidade e cos centros de investigacion, esta consideracion debera
tamén aplicarselles a sectores sociais directamente implicados na proteccion dos valores

ecoloxicos, para que a Administracion tefia cofiecemento inmediato e permanente destas
inquietudes e tamén adopte as medidas mais axeitadas para solucionalas.

A necesaria modificacion nas pautas de comportamento, nun maior respecto 6 medio, ten que
fundamentarse principalmente na educacion ambiental a tédolos niveis dentro dunha formacion
permanente da propia personalidade, espertando nela unha nova conciencia ecoléxica e unha
nova orde de valores que debe respectar, co fin de poderlles transmitir &s futuras xeracions este
patrimonio comun. Malia isto, para as conductas manifestamente insolidarias tera que establecer
unha regulacion de ilicito ambiental completa e efectiva, facilitando o réxime das inspecciéns e
dotando 6s seus axentes da autoridade necesaria para o cumprimento dos seus fins, unificando
as garderias e policias existentes dentro da necesaria unidade de accion, establecendo un réxime
de contravencions e sancions completo, idéneo para os fins previstos e suficiente en conexion cos
procedementos sancionadores establecidos nas regulacidns sectoriais.

Desta forma, a través dunha norma adicional de protecciéon autonémica e no marco dunha
necesaria lexislacion basica, estaraselles a dar cumprimento 6 artigo 45 da Constitucion e as
esixencias ambientais derivadas do ingreso de Espafia na CEE dentro do ambito da nosa
autonomia.

Por todo o exposto, o Parlamento de Galicia aprobou e eu, de conformidade co artigo 13.2 do
Estatuto de Galicia e co artigo 24 da Lei 1/1983, do 22 de febreiro, reguladora da Xunta e do seu
presidente, promulgo, en nome de El-Rei, a Lei de proteccién ambiental de Galicia.

Titulo | Disposiciéns xerais

Artigo 1. Obxecto.

A presente lei ten como obxecto o establecemento das normas que, no ambito da competencia
da Comunidade Auténoma, configuran o sistema de defensa, proteccién, conservacion e
restauracion, se é o caso, do medio ambiente en Galicia e aseguran unha utilizacién racional
dos recursos naturais.

Artigo 2. Principios e obxectivos.

Os principios que inspiran a presente lei e que lle serviran de marco a todo o desenvolvemento
normativo ulterior de proteccion ambiental son:

a) De clasificacion das actividades de acordo coa sUa incidencia ambiental, co fin de evitar e
corrixir os efectos negativos que estas poden ter no ambiente, a través dos procedementos de
avaliacién ambiental previa, de ser o caso, e da vixilancia e control delas.

b) De prevencion, compatibilizando a defensa dos valores ambientais co desenvolvemento
econdémico e co progreso técnico.

c) De utilizacién racional e de defensa dos recursos naturais e da paisaxe, que constitien o
patrimonio natural de Galicia, co obxecto de que a suUa utilizacién se realice de maneira

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

3de 22



lex.gal onTa

racional, orientada 6 aproveitamento sostido, 6 mantemento da diversidade xenética e a
conservacion da capacidade de retroalimentacién e rexeneracion do ecosistema, evitando en
todo momento os danos irreversibles 6 equilibrio ecoléxico e contribuindo a proteccion da
saude humana e 4 conservacion das especies.

d) De promocion da investigacion cientifica e tecnoldxica, orientando a accién investigadora &
reciclaxe e recuperacién dos residuos, 4 proteccion do medio ambiente, a loita contra a
contaminacion e & defensa da calidade dos distintos sectores que integran o medio natural e
humano.

e) De promocién da educacién ambiental, en tédolos niveis educativos, e da concienciacion
cidada, en todolos sectores sociais, para unha eficaz defensa dos valores ambientais, co fin de
que, de acordo cunha informacién obxectiva, completa e actual, poida participala totalidade da
poboacion na defensa do seu medio ambiente.

f) De coordinacion, tanto no que fai referencia &s distintas administraciéns e regulaciéns, xa
sexan sectoriais, xa de actividades con incidencia ambiental, coma 6s seus compofientes, co fin
de asegura-la sla coherencia, de maneira que se facilite a sla aplicacion e xestion
administrativa, co obxecto de potenciar e axiliza-la actividade administrativa.

g) De subsidiariedade, co fin de garanti-la actuacion dos concellos para que afronten os seus
problemas ambientais e para asegura-lo exercicio efectivo da disciplina ambiental; co dito
obxecto fomentaranse as férmulas consorciais entre municipios, de acordo coa Lei de bases de
réxime local, para a solucion dos problemas ambientais comuns.

h) De correccién do ilicito ambiental mediante un efectivo réxime sancionador que sirva para
corrixi-las conductas manifestamente insolidarias e atentatorias 6 ben comdn que é o medio
ambiente.

i) De publicidade, participacion e transparencia administrativa, polo que as actuacions sobre
medio ambiente se baseardn no libre acceso do publico a unha informacion obxectiva, fiable e
concreta, que sirva como base para unha efectiva participacion dos sectores sociais implicados.

i) De pacto ambiental, como actuacion encamifiada a obter acordos, tanto no establecemento
de medidas preventivas e correctoras coma, sobre todo, en situaciéns con formulaciéns
ambientais conflictivas que afecten sectores sociais e econdmicos, nas que, mediante unha
estratexia adecuada, se acade a compatibilizacion das medidas correctoras coa viabilidade das
empresas a través de innovacions tecnoldxicas nos procesos de fabricacion e nos sistemas de
eliminacion de axentes contaminantes, tendo presente que a Administracibn non podera
acepta-la pervivencia de situaciéns que produzan agresions ou deterioracion grave do medio
ambiente.

k) De integracién dos requisitos de proteccion do medio ambiente nas politicas econdmicas,
industriais, agrarias e sociais.

I) De fomento das actuaciéns dirixidas a rexenera-las deterioracions e degradaciéns producidas
no medio ambiente.

Lei 9/2013, do 19 de decembro.

Artigo modificado:Artigo 2 apartado a) nova redaccion por disposicién derradeira segunda
apartado un.

Artigo 3. Mandato xeral.

A presente lei obrigar4, no &mbito territorial da Comunidade Autbnoma, a toda persoa, natural
ou xuridica, publica ou privada, que proxecte realizar ou efectivamente realice calquera
actividade susceptible de producir unha deterioracién no medio ambiente.

Artigo 4. Ambito de proteccion.

Para os efectos da presente lei, considérase que son elementos que se tefien que protexer: o
medio natural constituido pola poboacion, a fauna, a flora, a diversidade xenética, o solo, o
subsolo, a auga, o aire, o clima e a paisaxe, asi como a interrelacion entre os elementos antes
mencionados, 0S recursos naturais e culturais, incluido o patrimonio arquitectonico e

argueoloxico, en canto poden ser obxecto de contaminacion e deterioracion por causas
ambientais.

Titulo Il Técnicas e medidas de defensa

Capitulo | Disposicidns xerais

Artigo 5. Clasificacién do grao de proteccion e autorizacion de actividades.

1. Para os efectos do disposto nos artigos 2.a) e 4, todos os proxectos, obras e actividades que
sexan susceptibles de afectar o ambiente deberan obter unha declaracion ambiental, se asi o
exixe a clasificacion do grao de proteccion aplicable a eles.

2. A clasificacidon do grao de proteccion para determinar o procedemento podera ser:

a) De avaliacién do impacto ambiental.

b) De avaliacién da incidencia ambiental.

3. Por avaliacion entenderase a actividade do 6rgano ambiental competente que tefia por
obxecto determina-la compatibilidade dun proxecto, obra ou actividade co medio ambiente e, se
€ 0 caso, as medidas correctoras que compre incluir no proxecto e/ou no seu desenvolvemento.
4. A declaracion ambiental sera un requisito previo, preceptivo e vinculante para a autoridade

municipal, en canto as medidas correctoras.

5. Os particulares poderan solicitar, por escrito e xuntando a documentacion pertinente que
coiden precisa, informacion previa sobre o réxime que segundo a clasificacién se lle ten que
aplicar a un determinado proxecto, obra ou actividade.

6. Cando a declaracion ambiental impofia a adopcion de medidas correctoras, o 6rgano
administrativo ao cal lle corresponda a stUa emision podera exixir a prestacién dunha fianza que
cubra a reparacion dos posibles danos e o posible custo da restauracion.

Lei 12/2011, do 26 de decembro.

Artigo modificado:Artigo 5 apartado 2 nova redaccion por artigo 27.

Lei 9/2013, do 19 de decembro.

Artigo modificado:Artigo 5 paragrafo 1 nova redaccion por disposicién derradeira segunda

apartado dous, paragrafo 4 nova redaccion por disposicion derradeira segunda apartado tres e
paragrafo 6 nova redaccién por disposicién derradeira segunda apartado catro

Artigo 6. Aplicacion a actividades en funcionamento.
As técnicas e medidas de defensa previstas nesta lei poderanselles aplicar a actividades que se
estean realizando ou xa realizadas, co obxecto de comproba-los posibles efectos nocivos

destas no medio ambiente e sinala-las medidas correctoras e a determinacién e esixencia de
responsabilidade, se € o caso.

Capitulo Il Da avaliacion de impacto ambiental

Artigo 7. Ambito.

Quedan sometidos a avaliacion de impacto ambiental os proxectos, as obras e mailas
actividades que se inclien na normativa comunitaria, na lexislacion basica estatal e na de
ambito autondémico.

Artigo 8. Procedemento.

A Xunta de Galicia elaborara un catdlogo das actividades suxeitas 6 tramite de avaliacién e
regulara por decreto o procedemento para declara-la devandita avaliacién.

Artigo 9. Efectos da declaracién de impacto.

A declaracion de impacto serd de caracter vinculante para o drgano de competencia
substantiva se a declaracion fose negativa ou impuxese medidas correctoras.

Artigo 9 bis. Vixencia da declaracion de impacto ambiental.

Respecto da avaliacién de impacto ambiental de competencia autonémica, a declaraciéon de
impacto ambiental do proxecto ou actividade perdera a sta vixencia e cesard na producién dos
efectos que lle son propios se, unha vez publicada no Diario Oficial de Galicia, hon comezar a
execucion do proxecto ou actividade no prazo de seis anos.

Lei 7/2019, do 23 de decembiro.

Artigo engadido:Artigo 9 bis) engadido por artigo 10.

Capitulo 11l Da avaliacion de efectos ambientais

Lei 12/2011, do 26 de decembro.

Artigo derrogado:Artigo 10 derrogado por disposicién derrogatoria Unica apartado tres.

Lei 12/2011, do 26 de decembro.

Artigo derrogado:Artigo 11 derrogado por disposicion derrogatoria Unica apartado tres.

Lei 12/2011, do 26 de decembro.

Artigo derrogado:Artigo 12 derrogado por disposicién derrogatoria Unica apartado tres.

Capitulo IV Da avaliacién de incidencia ambiental

Artigo 13. Ambito.

Estan sometidas 6 procedemento de previa avaliacién de incidencia ambiental tddalas
actividades que figuren no nomenclator que 6 respecto se aprobe por decreto da Xunta de
Galicia, asi como aqueloutras que, non estando incluidas nel, merezan a consideracién de
molestas, insalubres, nocivas ou perigosas, de acordo coas seguintes definicions:

a) Molestas: as que constitlian unha perturbacion polos ruidos ou vibraciéns, ou que produzan
manifesta incomodidade polos fumes, gases, olores, néboas, pos en suspension ou substancias
gue eliminen.

b) Insalubres: as que dean lugar a desprendemento ou evacuacién de productos que poidan
resultar directa ou indirectamente prexudiciais para a salde humana.

¢) Nocivas: as que polas mesmas causas lle poidan ocasionar danos & riqueza agricola,
forestal, pecuaria, faunistica ou piscicola.

d) Perigosas: as que tefian por obxecto fabricar, manipular, transportar, expender, almacenar
ou eliminar productos susceptibles de orixinaren riscos graves por explosions, combustions,
radiacions ou outros de andaloga natureza para as persoas ou 0s bens, de acordo coa
lexislacion vixente.

Artigo 14. Actividades suxeitas e procedemento.

As actividades suxeitas 6 tramite de avaliacion de incidencia ambiental e o seu procedemento
regularanse por decreto da Xunta de Galicia.

Artigo 15. Delegacion.
1. Sen prexuizo de que a competencia para a avaliacion de incidencia ambiental lle
corresponde & Administracion autonémica, esta podera delega-lo exercicio dela nos concellos,

logo de solicitude destes.

2. Como presuposto para outorga-la delegacion esixirase que o Concello acredite dispofier de
medios técnicos, persoais e materiais suficientes para o exercicio da competencia delegada.

Artigo 16. Contido e publicidade do acordo.

1. O acordo no que se outorgue a delegacion tera os seguintes contidos minimos:

a) Determinacién das competencias que se delegan.

b) Data de comezo da delegacion.

¢) Condicidns que se tefien que seguir para a instruccion e resolucion dos expedientes.

d) Control que do exercicio da delegacion reserve para si a Administracion autonémica.

2. O acordo de delegacién publicarase no Diario Oficial de Galicia.

Artigo 17. Facultades autondmicas en supostos de delegacion.

1. A Administracion autondmica podera establecer instrucciéns técnicas de caracter xeral
relativas 6 exercicio das competencias delegadas, solicitar en todo momento informacion sobre

a xestion ambiental do Concello e formula-los requirimentos pertinentes para a correccion das
deficiencias observadas.

2. A Administracion autonémica podera revoga-la delegacion conferida, que debera estar
motivada e se publicard no Diario Oficial de Galicia.

Artigo 18. Deber de informacion.

Os concellos informaran & Administracion autonémica das peticions sometidas 6 réxime de
avaliacién de incidencia ambiental nas que intervefian, asi como das licencias outorgadas en
cada caso.

Artigo 19. Efectos.

O dictame de avaliacién de incidencia ambiental terd efectos vinculantes para a autoridade
municipal que debe outorga-la licencia cando fose negativa ou impuxese medidas correctoras
gue non estivesen no proxecto e na memoria que lle xunten & solicitude.

Capitulo V Outras medidas de proteccién ambiental

Artigo 20. Réxime de rexistros, catalogos e inventarios.

1. A Administracion autonOmica redactara inventarios dos distintos espacios, sectores
ambientais e ecosistemas que haxa que protexer, entre eles a paisaxe, como fase previa a
unha catalogacién deles, que os dotar4 dun estatuto xuridico de proteccidon axeitado &s
caracteristicas singulares do espacio, sector ou ecosistema.

2. Os inventarios e catédlogos seran abertos, e regulamentariamente determinaranse o0s
contidos obrigatorios minimos das distintas regulacions e réximes de proteccion, asi como do
procedemento de revisién e modificacion, co fin de mantelos permanentemente actualizados.

Artigo 21. Conexidn cos instrumentos de planeamento.

1. Nos instrumentos de planeamento urbanistico de caracter xeral, plans xerais de ordenacion
urbana e normas subsidiarias deberase ter en conta a defensa do medio ambiente e dos
recursos naturais. Para este fin determinaranse regulamentariamente as medidas ou condicions
tipo de proteccion da natureza e da paisaxe, asi como da calidade ambiental, que deberan
incorporarse 6 planeamento.

2. Non constituird causa suficiente para modifica-la clasificacion orixinal dun solo como non
urbanizable de proteccion especial o feito de que o terreo ou espacio sufrise calquera clase de
agresion que afectase as causas ou 0s motivos que xustificaron a sla clasificacion.

Artigo 22. Educacion ambiental.

1. A educacion ambiental estara orientada a formacion dos cidadans, especialmente dos mais
novos, nunha maior aproximacion e respecto a natureza, cun enfoque interdisciplinario,
abranguendo o conxunto dos niveis educativos e con caricter eminentemente practico, que
fomente a necesaria conciencia ecoléxica na defensa do medio.

2. O érgano da Administracion ambiental correspondente promovera, en conexion cos demais
O6rganos competentes da Administracion autonémica e os medios de comunicacion de
titularidade publica, a educacion e formacion ambiental que responda 6s anteriores criterios, asi
como o uso didactico-recreativo da natureza, a orientacion dos mozos cara a profesiéns novas,
desaparecidas ou minusvaloradas no mercado de traballo, prestandolles unha especial atencién
6 medio rural e s pequenos municipios, fomentando as escolas-taller ambientais, as aulas e os
centros de interpretacion da natureza e calquera outra institucion que facilite a devandita
formacion integrada.

Artigo 23. Investigacion.

1. A Administracién autonémica potenciara a investigacion sobre problemas ambientais e as
vias de traballo e colaboraciéon nesta materia, principalmente a través do Plan galego de
investigacién e desenvolvemento e dos seus organismos executores.

2. En especial, esta asistencia cientifica e técnica orientarase a elaboracion de estudios basicos
da contaminacion e do medio fisico, 6 establecemento de laboratorios homologados, a
determinacion da tecnoloxia mais adecuada en cada momento para o medio ambiente, 6
asesoramento no establecemento de redes de control, programas, medidas estdndares de

calidade e métodos de analise, entre outros.
Artigo 24. Informacion e participacion cidada.

1. As actuaciéons sobre o medio ambiente en Galicia basearanse no libre acceso do publico a
unha informacion obxectiva, fiable e completa, ademais da especial relativa a determinados
expedientes sobre asuntos concretos, como base dunha efectiva participacion dos sectores
sociais implicados e os concellos.

Non obstante, en casos xustificados, debidamente motivados, e de acordo co dereito
comunitario e demais lexislacion vixente, poderanselle establecer restriccibns a dita
transparencia informativa por razéns de defensa, confidencialidade da informacién, segredo
industrial, respecto da intimidade ou outras analogas.

2. Daraselles especial relevancia 6s tramites de informacién publica, facilitando a presentacion
de alegacidns, suxestidns e propostas alternativas.

Artigo 25. Pacto ambiental.

1. A accién administrativa nesta materia estara orientada a consecucion dun pacto ambiental
para as situacions mais conflictivas, asi como para acometer aquelas que poidan mellora-la

imaxe publica das empresas a través dos instrumentos de participacion dispositiva destas e dos
cidadans na defensa do medio, podéndose estender a estratexias e accions de caracter local
ou comarcal.

2. Este pacto ambiental, que se formulara cos sectores sociais implicados, constara dos
seguintes contidos minimos: obxectivos que se pretenden conseguir, inconvenientes das
medidas propostas, compensaciéon, medidas que se van adoptar e prazo para realizalas.

3. En aplicacion do pacto ambiental, establecerase un sistema de ecoxestion e ecoauditoria
que permita a partipacion voluntaria das empresas que desenvolvan actividades industriais para
a avaliacion e mellora dos resultados das suas actividades industriais en relacion co medio
ambiente e a facilitacion da correspondente informacion 6 publico.

O obxectivo do sistema serd promove-la mellora continua dos resultados das actividades
industriais en relacién co medio ambiente mediante:

a) O establecemento e a aplicacién, por parte das empresas, de politicas, programas e
sistemas de xestion medioambientais en relacién cos seus centros de produccion.

b) A avaliacion sistemética, obxectiva e periddica do rendemento dos devanditos elementos.

¢) A informacién 6 publico acerca do comportamento en materia de medio ambiente.

Este sistema aplicarase sen prexuizo das actuais normas e dos requisitos técnicos
autondémicos, estatais e comunitarios en materia de controles medioambientais, e sen mingua

das obrigas a que estan suxeitas as empresas en virtude das devanditas normas e requisitos.

O Goberno promulgara a normativa que cree e desenvolva a ecoxestion e a ecoauditoria, no
marco da lexislacién da Union Europea e da estatal.

Artigo 26

En aplicacién deste principio institllese a ecoetiqueta ou etiqueta ecol6xica como mecanismo
voluntario de participacion das empresas e dos cidadans na proteccion do medio ambiente a
través da seleccion de productos comerciais por criterios ecoléxicos no proceso de utilizacién
dos recursos naturais, a sua fabricacion, comercializacién, consumo e abandono, respecto do
cal a Xunta promulgara a normativa correspondente, axeitada a normativa xeral e comunitaria.

Titulo 11l Administracion ambiental

Artigo 27. Administraciéon ambiental.

1. A Administracion ambiental serd constituida por aqueles érganos da Administracion con
competencias na materia desta lei.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

2. A Administracibn ambiental tera como obxectivo exerce-las competencias que lle
correspondan & Comunidade Auténoma de Galicia, e entre elas:

a) Velar polo cumprimento das normas medioambientais.

b) Desenvolver actuaciéns publicas en relacion coa proteccion, conservacion, mellora e
restauracién do medio ambiente.

c) Levar a cabo as accions precisas para a utilizacion racional dos recursos naturais.
d) Asegurar e mellora-la calidade ambiental.
e) En xeral, as demais que en relacion co medio ambiente se deriven desta lei.

3. A slla organizacidon, composicion, funcibns e competencias desenvolveranse
regulamentariamente de acordo cos principios de integracion e coordinacion de xestién, eficacia
e autonomia.

Artigo 28. Consello Galego de Medio Ambiente.

1. Co fin de cumpri-lo principio de participacién publica e de establecer unha canle de
participacion dos estamentos interesados da sociedade galega e da stia comunidade cientifica,
créase, como oOrgano consultivo da Administracién ambiental, o Consello Galego de Medio
Ambiente.

2. A sua organizacion, composicion, funcionamento e réxime xuridico, asi como o caracter dos
seus informes, determinaranse regulamentariamente.

Titulo IV Disciplina ambiental

Capitulo | Inspeccion e vixilancia

Artigo 29. Organos de inspeccion.

1. Sen prexuizo das especificas funcidns inspectoras que lles correspondan a 6rganos
sectoriais competentes nos termos que regulamentariamente se determinen, no ambito da
Administracion autonémica corresponderalle o exercicio da funcién de control e vixilancia a
unha inspeccion ambiental Unica, coordinada polo érgano da Administracion ambiental que
regulamentariamente se determine. Para o dito exercicio podera servirse do persoal adecuado
dos érganos que tefian a competencia substantiva.

2. A Administracion local desenvolvera a sta propia inspeccion de cara 6 correcto exercicio da
sUa competencia no marco da presente lei e demais reguladoras do réxime local.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

Non obstante, cando a Administracion local se considere imposibilitada para o exercicio da
competencia de inspeccion, esta podera solicitarlle & Administraciéon autonémica o auxilio en tal
funcion.

Artigo 30. Inspeccién ambiental.

1. A inspeccién ambiental ten como funcién, no marco da defensa e proteccion do medio
ambiente de Galicia, a execucion do control e vixilancia das actividades e instalacions de
calquera tipo que fosen susceptibles de afectalo negativamente.

2. Os funcionarios que exerzan a inspeccién ambiental da Comunidade Auténoma gozaran no
exercicio das suas funcions da consideracion de axentes da autoridade, estando facultados
para accederen, sen previo aviso e logo de seren identificados, as instalacions nas que se
desenvolvan as actividades obxecto desta lei.

3. As demais policias ou garderias municipais ou estatais estdn obrigadas a prestaren un
auxilio administrativo nas funcions de inspeccién recofiecidas nesta lei.

Artigo 31. Clases de inspeccion.

As inspeccions poden ser:

a) Previas ao outorgamento dunha autorizacion.
b) En virtude de denuncia.

¢) As que poidan acordarse de oficio durante o funcionamento dunha actividade.

Lei 9/2013, do 19 de decembro.

Artigo modificado:Artigo 31 apartado a) nova redaccion por disposicion derradeira segunda
apartado cinco.

Artigo 32. Comprobacion.

1. As inspeccidns que se realicen para vixia-lo cumprimento desta lei adoptardn as medidas
necesarias para asegura-lo bo resultado delas, na forma que regulamentariamente se
determine.

2. As actas de inspeccién que se levanten nos ditos termos gozaran da presuncién de
veracidade respecto dos feitos que nela se declaren probados.

3. As prescricidns anteriores enténdense sen prexuizo das establecidas para determinadas
inspeccidns, tanto pola lexislacién basica estatal coma pola regulacion autonémica.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

4. Regulamentariamente establecerase o procedemento da inspeccion e o seu alcance, contido
e efectos.

Capitulo Il Infracciéns e sancions

Artigo 33. Infraccions.

Constituiran infraccion ambiental, para os efectos desta lei e no dmbito da Comunidade
Auténoma de Galicia:

a) A iniciacion ou realizacién de proxectos, obras ou actividades sen obter a autorizacion previa
ou sen presentar a comunicacién previa cando se trate de actividades sometidas a este tramite.

b) A descarga no medio ambiente, ben sexa nas augas maritimas ou continentais, solo ou
subsolo e atmosfera, de productos ou substancias, en estado sélido, liquido ou gasoso, ou de
formas de enerxia, mesmo sonoras, que constitian un risco obxectivamente verificable para a
salde humana e 0s recursos naturais, supofian unha deterioracion ou degradacién das
condiciéns ambientais ou afecten negativamente o equilibrio ecoléxico en xeral. Non teran a
consideracién de infraccion os vertidos ou as emisions en cantidades ou condicions
expresamente autorizados conforme a normativa aplicable en cada caso.

c) A explotaciéon indebida, o abuso ou a destruccién dos recursos naturais, entendendo que
esta se produce cando se realice contravindo os termos da autorizaciéon ou das normas que a
regulan.

d) A ocultacién de datos ou o seu falseamento, total ou parcial, no procedemento de obtencién
da autorizacion, ou no de presentacion da comunicacion previa.

e) A transgresion ou o incumprimento das condiciéns impostas na autorizacion ou declaracion
ambiental, ou o incumprimento das ordes de clausura ou de aplicacién de medidas correctoras
ou restauradoras do ambiente.

f) A negativa ou resistencia a facilitar datos que sexan requiridos e a obstruccién 6 labor
inspector da Administracion.

g) O incumprimento das medidas cautelares previstas nesta lei.

h) En xeral, o incumprimento dos requisitos, obrigas e prohibiciéns establecidos nesta lei e na
normativa que a desenvolva.

Lei 9/2013, do 19 de decembro.

Artigo modificado:Artigo 33 apartado a) nova redaccion por disposicion derradeira segunda
apartado seis, apartado d) nova redaccién por disposicion derradeira segunda apartado sete e
apartado e) nova redaccion por disposicion derradeira segunda apartado oito.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

Artigo 34. Clasificaciéon das infraccions.

1. As infraccidns ambientais reguladas no artigo anterior clasificaranse en moi graves, graves e
leves.

2. Considéranse infraccions leves os incumprimentos dos requisitos, obrigas ou prohibiciéns
establecidos nesta lei, agas cando, de acordo cos apartados seguintes, constitian infraccions
graves ou moi graves.

3. Considéranse infracciéns graves as sinaladas coas letras desde 0 a) ata o g) do artigo
anterior.

4. Considéranse infracciéns moi graves:

a) As sinaladas nos apartados a), b), c) e e) do artigo anterior, cando concorra algunha das
circunstancias seguintes:

— malicia ou intencionalidade;
— custo econémico da restauracion superior 6s 10.000.000 de pesetas;
— irreversibilidade do dano causado;

— repercusion grave ou significativa na saude das persoas ou especies, ou grave deterioracion
NOS recursos naturais;

— cando o dano afecte recursos Unicos, escasos ou protexidos;

— cando o dano afecte gravemente os ciclos vitais e 0s ecosistemas basicos.

b) As sinaladas nos apartados d), e), f) e g) do artigo anterior, en caso de reincidencia.

5. A reincidencia en duas infraccions leves ou graves levara consigo a aplicacion do grao
inmediatamente superior. Entenderase que existe reincidencia cando se cometan duas faltas
graves no periodo de dous anos ou leves no de seis meses.

Artigo 35. Sanciéns.

1. As infraccidns en materia ambiental contempladas nesta lei seran sancionadas segundo a
sUa gravidade:

a) Infracciéns leves: con multa de ata 1.000.000 de pesetas.
b) Infracciéns graves: con multa entre 1.000.001 e 10.000.000 de pesetas.

¢) Infraccions moi graves: con multa de entre 10.000.001 e 50.000.000 de pesetas.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

2. As multas poderan levar aparellado, simultaneamente:

a) En casos de infraccion grave, o pechamento do establecemento ou a suspension da
actividade, total ou parcial, por un prazo non superior a dous anos. No caso de que se impofian
medidas correctoras, 0 pechamento subsistira ata que estas se cumpran.

No caso de seren inviables as aludidas medidas correctoras, podera decidirse a clausura
definitiva, total ou parcial, do establecemento ou da actividade.

b) En casos de infraccion moi grave:

a) O pechamento do establecemento ou a suspension da actividade, total ou parcial, por un
prazo non superior a catro anos e, en todo caso, ata a adopcion das medidas correctoras.

b) A clausura definitiva, total ou parcial, do establecemento ou da actividade.

3. As sancions que supofian a suspension de actividades ou o pechamento de establecementos
deberan ser publicadas no Diario Oficial de Galicia.

4. En todos aqueles supostos en que a lexislacion sancione o inicio da realizacion dun proxecto
sometido a avaliacion ambiental sen ter obtido previamente a correspondente declaracién de
impacto ambiental ou o informe de impacto ambiental, a resolucién sancionadora firme,
ademais da sancién, impofierd a obriga de realizar a avaliacion dos posibles efectos
significativos sobre o medio ambiente mediante os procedementos previstos na lexislacion de
avaliacién ambiental.

Nestes casos, seran aplicables as especificidades previstas na Lei 21/2013, do 9 de decembro,
de avaliacibn ambiental, para as avaliacions que deban efectuarse en execucién dunha
sentenza firme.

Lei 5/2019, do 2 de agosto.

Artigo modificado:Artigo 35 apartado 4 nova redaccién por disposicion derradeira primeira
apartado un.

Artigo 36. Prescricion.

As infraccidns as que se refire a presente lei prescribirdn nos seguintes prazos, contados desde
a comision do feito ou desde a deteccion do dano ambiental, se este non fose inmediato:

a) Seis meses, no caso de infracciéns leves.
b) Dous anos, no caso de infracciéns graves.
c¢) Catro anos, no caso de infraccidbns moi graves.
Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

Artigo 37. Aplicacion das sancions.

1. A aplicacién das sancions efectuarase atendendo a sta repercusién no medio ambiente e
Nos recursos naturais, 6 custo de restitucion, 6 risco e a transcendencia, polo que respecta a
saude das persoas, e, nos recursos ambientais, as circunstancias do responsable, 6 grao de
malicia ou intencionalidade, 6s beneficios obtidos coa agresion, & irreversibilidade do dano ou
da deterioracion producida & calidade do recurso ou & capacidade de retroalimentacion e
rexeneracion do ecosistema e a reincidencia.

2. No suposto de sancién que implique o pechamento do establecemento ou a suspension da
actividade computarase, na sancién definitiva, o tempo que estivese pechado ou suspendido
como medida cautelar.

Artigo 38. Compatibilidade de sanciéns.

Cando un mesmo feito resulte sancionable consonte esta lei e outras de proteccion ambiental
gue lle corresponda aplicar a Administracién autondémica, resolveranse os expedientes
sancionadores correspondentes impofiendo unicamente a sanciéon mais elevada das que
resulten.

Capitulo 1l Responsabilidade e suspensién de actividades

Artigo 39. Suxeito responsable.

1. Para os efectos desta lei, teran a consideracion de responsables das infracciébns ambientais
previstas nela:

a) As persoas gue directamente realicen a actividade infractora ou, se é o caso, as que ordenen
a devandita actividade, cando o executor tefia obriga de cumpri-la dita orde.

b) As persoas que, de acordo cos estatutos ou coa escritura social, sexan titulares ou
promotoras da actividade ou do proxecto do que se derive a infraccion.

2. Cando concorra en varias persoas a autoria da infraccién ou cando a deterioracion ambiental
estea ocasionada por unha acumulacién de infracciéns e non fose posible determina-lo grao de
participacion efectiva de cada unha delas, a responsabilidade sera solidaria.

3. Nos casos en que a infraccibn sexa imputable a unha Administracidon publica, esta
someterase as regras xerais e de caracter disciplinario aplicables & Administracion e és seus
axentes e funcionarios.

Artigo 40. Suspension de actividades.

1. Toda actividade que comezase a realizarse sen autorizacion ou sen presentar comunicacion
previa, ou incumprindo manifestamente as condicidns establecidas, cando tales tramites
estivesen impostos pola lexislacion vixente, sera suspendida na sta execucién por requirimento

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

do d6rgano da Administracién ambiental competente, sen prexuizo de que se exixan as
responsabilidades que procedan.

2. Asi mesmo, sen prexuizo da imposicion das sanciébns e a determinacion de
responsabilidades que procedan, o drgano substantivo acordara a suspension nos seguintes
Supostos:

a) Cando se tiver acreditado a ocultacion de datos ou o seu falseamento ou a manipulacion
maliciosa no procedemento de avaliacion, sempre que tiver influido de forma determinante no
resultado da dita avaliacion.

b) Cando se tiveren incumprido ou se tiveren transgredido de xeito significativo as condiciéns
ambientais impostas para a execucidn do proxecto ou as medidas preventivas, correctoras e de
restauracion recollidas na memoria presentada coa solicitude nos casos de silencio positivo.

3. O requirimento do érgano da Administracién ambiental competente a que se refire o punto 1
pode ser acordado de oficio ou por instancia de parte, unha vez xustificado o suposto a que fai
referencia o dito punto.

4. No caso de suspension de actividades, terase en conta o previsto na lexislacion laboral.

Lei 9/2013, do 19 de decembro.

Artigo modificado:Artigo 40 nova redaccién por disposicién derradeira segunda apartado nove.

Artigo 41. Medidas cautelares no procedemento sancionador.

1. Naqueles casos en que exista risco grave ou inminente para o medio ambiente, o 6rgano
competente para a incoacion do expediente poderd ordenar motivadamente, 6 tempo que
acorda a apertura do expediente, a suspension inmediata da actividade ou calquera outra
medida cautelar necesaria, sen prexuizo da iniciacion do expediente de disciplina ambiental
que, en todo caso, proceda.

2. A adopcién das medidas cautelares previstas no apartado anterior levarase a cabo, logo de
audiencia do interesado, nun prazo de cinco dias, agas nos casos que esixan unha actuacion
inmediata.

3. A Administracién autonémica e a municipal comunicaranse mutuamente as medidas
cautelares que adoptasen.

Artigo 42. Restauracién do medio e indemnizacion.

1. Sen prexuizo da sancidn que en cada caso proceda, o infractor debera reparar o dano
causado. A reparacién e a reposicion dos bens teran como finalidade acadar a restauracién do
medio ambiente ao seu estado anterior & comisién da infracciéon. O 6rgano correspondente da
administracion competente para impofier a sancidn serao para exixir a restauracion.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

2. Se o infractor non procede a reparar o dano causado no prazo que se lle sinale, a
administracion que impuxo a sancidn procedera a imposicion de multas coercitivas sucesivas
de ata 3.000 euros cada unha ou, se é o caso, a realizar a execucion subsidiaria.

3. No suposto en que unha resolucién administrativa sancionadora impofia 0 sometemento dun
proxecto executado, total ou parcialmente, a un procedemento de avaliacion ambiental, a
reparacién e a restauracion do medio natural sé procederan no caso de que asi se determine
na correspondente declaracién de impacto ambiental ou no informe de impacto ambiental.

4, En calquera caso, o promotor do proxecto ou o titular da actividade causa da infraccion
deberd indemnizar polos danos e perdas ocasionados. A valoracion destes faraa a
administracioén, logo da taxacion contraditoria cando o citado responsable non lle dese a sla
conformidade a aquela.

5. Os recursos xerados polas sancions que impofia a administracion deberan destinarse
integramente a acciéns dirixidas a mellora do medio ambiente.

6. As sanciéns gue supofian a suspension de actividades ou o peche de establecementos
publicaranse no Diario Oficial de Galicia.
Lei 5/2019, do 2 de agosto.

Artigo modificado:Artigo 42 nova redaccién por disposicion derradeira primeira apartado dous.

Artigo 43. Responsabilidade penal e administrativa.

1. No suposto de que a infraccién puidese ser constitutiva de delicto ou falta, a Administracion
que instrie o expediente daralle traslado & xurisdiccion competente, quedando en suspenso a
actuacion sancionadora en via administrativa. Non osbtante, a via penal non paralizara o
expediente que se incoase para a restauracion e, se € 0 caso, a indemnizacién dos danos e
perdas a que fai referencia o artigo 42 da presente lei.

2. Se a resolucion xudicial fose absolutoria, a Administracion proseguird as actuacions para, se
procedese, impofie-la sancién administrativa correspondente.

Capitulo IV Procedemento

Artigo 44. Remision normativa.

O procedemento sancionador por incumprimento das obrigas establecidas nesta lei rexerase
polo establecido no capitulo Il do titulo IX da Lei de réxime xuridico das administraciéns
publicas e do procedemento administrativo comun.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

Artigo 45. Competencia.

1. Alincoacidén e a instruccion de expedientes sancionadores polas infracciéns a que se refire o
artigo 32 correspoéndenlle:

a) O érgano autonémico ou municipal, se é o caso, que tivese atribuida a competencia por
razén da materia para outorga-la autorizacion.

b) Ao d6rgano municipal competente, pola falta de comunicacidon previa ou do inicio da
actividade.

2. A competencia para a resolucion dos expedientes sancionadores a que fai referencia o
apartado 1.a) anterior, instruidos polo 6rgano administrativo que, para os efectos desta lei, tefia
atribuida a consideracion de 6rgano ambiental substantivo, corresponderalle:

a) En faltas leves, 0 titular do centro directivo competente por razén da materia.

b) En faltas graves, 6 conselleiro do ramo.

c¢) En faltas moi graves, 6 Consello da Xunta de Galicia.

Lei 9/2013, do 19 de decembro.

Artigo modificado:Artigo 45 apartado 1.b) nova redaccion por disposicion derradeira segunda
apartado dez.

Artigo 46. Via de constrinximento.

Tanto o importe das sanciéns e indemnizacions coma o custo da execucion subsidiaria
poderanlles ser esixibles pola via de contrinximento 6s infractores. Cando proceda a execucion
subsidiaria, 0 érgano que deba realiza-la execucidn valorara o custo das actuacions que deban
realizarse, e 0 seu importe sera esixido cautelarmente conforme o artigo 98 da Lei de réxime
xuridico das administracions publicas e do procedemento administrativo comun.

Artigo 47. Recursos contraresoluciéons sancionadoras.

1. As resolucions dos alcades, que deberan comunicarselle 6 6rgano correspondente da
Administracion autonémica no prazo de quince dias, pofien fin & via administrativa.

2. As resolucions do 6rgano correspondente da Administracién ambiental autonémica seranlles
comunicadas 0s alcades do termo municipal no que recaia a sancion, dentro do prazo de
quince dias, e teran o seguinte réxime:

a) No caso de infraccions leves, poderan ser obxecto de recurso ordinario ante o conselleiro do
ramo.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

b) No caso de infraccidns graves e moi graves, pofieran fin a via administrativa.

Artigo 48. Incumprimento de medidas cautelares.

Se as medidas cautelares ou de sancion, agas a multa, non fosen executadas pola autoridade
municipal que as impuxese, o 6rgano correspondente da Administracion autonémica podera,
logo de requirimento e audiencia 6 Concello e ¢ interesado, adopta-las medidas cautelares
pertinentes para a salvagarda do medio ambiente.

Artigo 49. Resoluciéns municipais non axustables a dereito.

Cando o 6rgano competente da Administracién autonémica considere que un acto ou acordo
municipal infrinxe o ordenamento xuridico en materia de medio ambiente, podera proceder de

acordo coas previsions e 0s requisitos establecidos no artigo 65 da Lei 7/1985, do 2 de abril,
reguladora das bases de réxime local.

Disposicion adicional primeira

A excepcion das que nesta lei tefian establecido outro prazo distinto, no prazo de un ano,
contado desde a entrada en vigor da presente lei, deberanse aproba-las normas
regulamentarias que a desenvolvan.

Disposicion adicional segunda

A Xunta de Galicia podera actualiza-la contia das multas para adecuala &s variacions do custo
da vida, de acordo co indice xeral de prezos 6 consumo.

Disposicion adicional terceira

No prazo de dous anos, os concellos de Galicia deberan proceder a adapta-las suas
ordenanzas ambientais 6 disposto nesta lei e nas disposiciéns que a desenvolvan.

Disposicion adicional cuarta

Polas autorizacions administrativas a que se refire esta lei, seran esixibles as taxas
correspondentes de acordo coa lexislacion reguladora.

Disposicion transitoria primeira

Os expedientes iniciados antes da entrada en vigor da presente lei tramitaranse e resolveranse
de conformidade coas normas vixentes na suUa iniciacién, tendo en conta 0s criterios
establecidos nela.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

Disposicion transitoria segunda

Mentres non se aproben as normas regulamentarias de desenvolvemento desta lei, contindan
en vigor:

— O Decreto 2414/1961, do 30 de novembro, polo que se aproba o Regulamento de
actividades molestas, insalubres, nocivas e perigosas.

— O Decreto 442/1990, do 13 de setembro, de avaliacion do impacto ambiental para Galicia.

— O Decreto 327/1991, do 20 de outubro, de avaliacién dos efectos ambientais de Galicia.

Disposicion derrogatoria Unica

Quedan derrogadas cantas disposiciéons, de igual ou inferior rango, se opofian 6 disposto nesta
lei.

Lei 2/1995, do 31 de marzo.

Artigo maodificado:Disposicién derrogatoria Unica nova redaccién por artigo Gnico.

Disposicion derradeira primeira

Autorizase a Xunta de Galicia para dicta-las disposiciéns regulamentarias precisas para o
cumprimento desta lei.

Disposicion derradeira segunda
A presente lei entrard en vigor 0 dia seguinte da sua publicacion no Diario Oficial de Galicia.
Santiago de Compostela, 2 de xaneiro de 1995
Manuel Fraga Iribarne

Presidente

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

